Suplement i Certifikatës për kualifikimin profesional,
SHËRBIME UDHËTIMI DHE TURIZMI, Niveli IV në KSHK, referuar nivelit IV të KEK
Individi është i aftë:

· Të kryejë hulumtimin e funksionimit të tregut turistik dhe të udhëtimeve;
· Të bashkëveprojë me aktorët kryesorë në tregun turistik dhe të udhëtimeve;
· Të zbatojë kuadrin ligjor mbi turizmin dhe rolin e institucioneve në këtë fushë;
· Të zbatojë legjislacionin e punës;
· Të kryejë planifikimin organizimi dhe administrimin e veprimtarisë në shërbime udhëtimi dhe turizmi;
· Të planifikojë burimet njerëzore si dhe llojet e mjeteve, pajisjeve të punës. Funksionin, përdorimin dhe mirëmbajtjen e tyre;
· Të hartojë kalendarin e punës;
· Të organizojë vendin e tij të punës;
· Të monitorojë realizimin e punës;
· Të zbatojë parimet e zhvillimit të qëndrueshëm;
· Të marrë pjesë në hartimin e planit të veprimtarisë për zhvillimin e qëndrueshëm; 
· Të përdorë sisteme të ndryshme rezervimi për blerjen e shërbimeve turistike;
· Të hartojë kërkesa për oferta të ndryshme turistike;
· Të krahasojë ofertat për të kryer porositë e blerjes;
· Të përfundojë procesin e blerjes, duke dokumentuar atë;
· Të kryejë procedura të anulimit apo ndryshimit të shërbimeve të blera;
· Të analizojë tendencat dhe konkurencën në tregun e udhëtimeve dhe turizmit;
· Të përdorë teknologjinë e informacionit në funksion të kërkimit të tregut;
· Të kryejë procese rezervimi dhe shitjeje të udhëtimeve dhe shërbimeve turistike;
· Të hartojë oferta, informacione mbi produktet turistike, konfirmime rezervimesh, et,;
· Të përdorë sisteme dhe platforma të ndryshme shitjeje online;
· Të zbatojë procedurën e rregullt ligjore të trajtimit të ankesave të klientëv;
· Të hartojë materiale të nevojshme për fushatat audio-vizive të marketingut dhe panaire;
· Të përdorë marketingun dixhital sipas strategjisë së biznesit;
· Të krijojë paketa udhëtimesh sipas kërkesave të klientëve;
· Të krijojë paketa udhëtimesh me programe parapërgatitura, në vartësi të segmentit ku biznesi zhvillon veprimtarinë;
· Të llogarisë kostot e produkteve, paketave dhe shërbimeve turistike;
· Të llogarisë çmimet me të cilat paketat dhe shërbimet do të ofrohen ne treg;
· Të zbatojë parimet e etikës profesionale;
· Të komunikojë me korrektësi në formë verbale dhe me shkrim sipas rregullave të korrespondencës zyrtare;
· Të kryejë veprimet e arkës (pagesave-arkëtime), faturime, rimbursime, pagesa online, etj,;
· Të zbatojë legjislacionin në fuqi në fushën e financës;
· Të zbatojë protokollet e sigurisë në punë dhe gjatë aktiviteteve;
· Të vlerësojë rreziqet në varësi të programit të udhëtimit, llojit të aktivitetit, të vendit ku zhvillohet veprimtaria, të klientit, të pajisjeve, të kompetencave të udhërrëfyesit etj.

Mundësitë e kualifikimit të mëtejshëm dhe të punësimit:
Përfundimi me sukses i kualifikimit profesional “Shërbime udhëtimi dhe turizmi” niveli IV në KSHK, referuar nivelit IV të KEK, e pajis individin me Certifikatën Profesionale dhe Suplementin përkatës të menaxherit të nivelit të mesëm në këtë fushë. 
Ky kualifikim i jep individit mundësinë që t`i drejtohet tregut të punës për punësim në agjenci dhe operatorë turistikë, në institucione publike në sektorin e turizmit, në organizata të menaxhimit të destinacionit, si dhe ofrues të tjerë të shërbimeve turistike. Gjithashtu, individi mund të vetëpunësohet në kuadrin e një sipërmarrje private në fushën e shërbimeve të udhëtimit dhe turizmit. 
Me përfundimin e kualifikimit profesional “Shërbime udhëtimi dhe turizmi” niveli IV në KSHK, referuar nivelit IV të KEK, individi fiton të drejtën e Diplomës së “Maturës Shtetërore Profesionale” me mundësi për vazhdimin e studimeve pas të mesme dhe universitare.
Shënim: Ky dokument është hartuar në mbështetje të nenit 102, pika 4, të Kushtetutës së Republikës së Shqipërisë, të nenit 29, pika 4 të ligjit nr. 15/2017, “Për arsimin dhe formimin profesional në Republikën e Shqipërisë”, të nenit 14 pika 2/dh, pika 3, 4, 6 dhe të shtojcës 1 të ligjit nr.10247, datë 4.3.2010, “Për kornizën shqiptare të kualifikimeve” (i ndryshuar).
 

